
1.  Miqrasiyanın ümumi anlayışı
Miqrasiya latın sözü olub-“köçmə,yer dəyişmə,mühacirət etmək” deməkdir.İnsanların miqrasiyası həm ölkə daxilində bir ərazidən digər əraziyə köçməklə və həm də ölkə sərhəddindən digər ölkəyə köçməklə baş verir.BMT-nin məlumatına görə 2005-ci ildə öz vətənindən kənarda yaşayan beynəlxalq miqrantların sayı 191 mln. nəfər təşkil edir.
  Miqrasiya problemi demoqrafiya probleminin tərkib hissəsidir.Ona görə də insanların və xüsusilə işçi qüvvəsinin miqrasiyası dünya üzrə demoqrafiya prosesinə birbaşa təsir edir.Miqrasiya beynəlxalq iqtisadi münasibətlərin ən klassik formalarından biridir və BİM-in obyektinə daxildir.BİM-in inkişafında böyük rola malikdir.Müəyyən ölkə üçün miqrasiya prossesinin 2 tərəfi vardır-emiqrasiya-xaricə köçmək və imiqrasiya-xaricdən gəlmək.
  Beynəlxalq miqrasiyanın üç amilini qeyd etmək olar:sosial,iqtisadi,milli-mədəni.
İqtisadi amil dedikdə-daha yüksək əmək haqqı,həyat şəraiti və.s nəzərdə tutulur.
Mədəni-milli-dini amillər dedikdə,insanların öz köklü əhalisi olan əraziyə keçməsi,eyni dinin,inamın əsas götürülməsi nəzərdə tutulur.
Digər amillər dedikdə-müəyyən fövqəladə hadisələr-müharibələr,zəlzələlər,münaqişələr nəzərdə tutulur.
			2. Miqrasiyanın növləri
   Əsasən miqrasiyanın 5 növü fərqləndirilir.
1.Müqavilə əsasında işləməyə gedənlər.Bu növ miqrasiya əsasən mövsümi xarakter daşıyır,kənd təsərrüfatı ilə bağlı olur,az ixtisaslı işçiləri nəzərdə tutur.
2.Yüksək ixtisaslı işçilərin miqrasiyası.İxtisaslı professor,müəllim heyəti bura daxildir.
3.Qeyri-leqal miqrantlar.Tursit adı ilə,müxtəlif yollarla gedib xaricdə qalıb işləyənlər.
4.Müxtalif səbəblərdən-xüsusilə inkişaf etmiş ölkələrə köçənlər.
5.Qaçqınlar-müəyyən qorxu,təhlükə,sıxışdırılma və.s hallarla üzləşən    
Hüquqi statusuna görə də işçi qüvvəsinin beynəlxalq hərəkətinin 2 forması vardır. Bura daxildir : 
 1) leqal miqrasiyalar, 
 2) qeyri leqal miqrasiyalar
       
Leqal miqrasiyalar -  qanunçuluq əsasında ölkədən ezamiyyətə, elmi konfranslarda iştirak etməyə, xidmət vəzifəsinin yerinə yetirilməsinə, daimi və ya müvəqqəti əmək müqaviləsi əsasında işləməyə gedənlərin hərəkətini özündə əks etdirir.
Qeyri – leqal miqrasiyalar – xəlvəti və ya qeyri – qanuni yollarla ölkədən çıxıb gedən insanların hərəkətini özündə əks etdirir. Bura həmçinin leqal olaraq miqrasiya etmiş, lakin viza müddəti qutarmağına baxmayaraq həmin ölkədə yaşamağa davam edən immiqrantlar da aid edilir. Yalnız qeyri – leqal miqrasiyalar hesabına dövlətlər arasında münasibətlərin pişləşməsi, siyasi didişmələrin meydana gəlməsi özünü biruzə verir. Bu miqrasiya hesabına bu və ya digər ölkədən məhsuldar qüvvələrin ən fəal hissəsi olan gənclər və orta nəslin xaricə getməsi bir çox sosial problemlərin meydana gəlməsinə səbəb olur.
3.Miqrasiya proseslərinin dövlət   tənzimlənməsi
 Bu gün dünyada 190 milyon nəfər miqrant kimi bir ölkədən başqa ölkəyə köçür. Onlardan 86 milyonu qazanc dalınca gedənlərdir. Təkcə Rusiyanın payına belə əmək miqrantlarının minimum 10 milyon nəfər düşür. Miqrantların Amerikada, Yaponiyada, Yeni Zelandiyada məskunlaşıblar. Bu ölkələr miqrantları yüksək həyat səviyyəsinə, iş yerlərinin çoxluğuna, əmək haqqının yüksəldiyinə görə cəlb edə bilirlər. Misal üçün adi savadsız meksikalı fəhlə işlədiyi hər saatına görə 2 ABŞ dolları alırdısa, o, ABŞ – da hər saatına görə 7 – 8 ABŞ dolları ala bilər. Ölkələr arasında olan bu kimi fərq nəticəsində işçi qüvvəsinin beynəlxalq hərəkəti obyektiv qanuna uyğunluq təşkil edir. Dünyanın aparıcı ölkələrindən miqrantların vəziyyətini nəzərdə keçirək.
 Ölkələr üzrə leqal və qeyri – leqal miqrasiyalar;(2007 – ci il)
       
	      
     Ölkələr 
	                               Miqrantlar (mln.nəfər)

	
	         Leqal 
	    Qeyri - leqal
	       Cəmi

	ABŞ 
	29.2
	11,0
	40,2

	Rusiya
	16,0
	10,0
	26,0

	Almaniya
	7,0
	0,9
	7,9

	Ukrayna
	6,9
	0,13
	7,03

	Fransa
	6,0
	0,84
	6,84

	Kanada
	5,8
	1,0
	6,8

	Böyük Britaniya
	4,0
	0,5
	4,5

	Polşa
	2,0
	2,12
	4,12

	Isveçrə
	1,8
	0,21
	2,01


         
         Bu köçürmələr, yerdəyişmələr siyasi, milli, dini, hərbi, ekoloji səbəblə və amillərin təsiri nəticəsində baş verir. Ümumi halda leqal və qeyri – leqal miqrasiya prosesləri 2 qrup amillərin təsiri altında baş verir:
1. Qeyri – iqtisadi amillər
     2.  Iqtisadi amillər

Coğrafi baxımdan işçi qüvvəsinin hərəkətində beş istiqaməti qeyd etmək olar.
1.inkişaf etməkdə olan ölkələrdən inkişaf etmiş ölkələrə olan axın.
2.inkişaf etmiş ölkələr arasındakı axın.
3.inkişaf etməkdə olan ölkələr arasındakı axın.
4.keçmiş sosialist ölkələrindən sənayecə inkişaf etmiş ölkələrə olan hərəkət.
5.inkişaf etmiş ölkələrdən elmi işçilərin,ixtisaslı mütəxəssislərin inkişaf etməkdə olan ölkələrə gəlməsi.


         BMT – nin apardığı tətqiqatlar göstərir ki, miqrantların 60% inkişaf etmiş ölkələrdə yaşayırdılar. Faktiki olaraq inkişaf etmiş ölkələrin əhalisinin hər 10 nəfərdən biri miqrantdır, inkişaf etməkdə olan ölkələrdə isə hər 70 nəfərdən biri miqrantdır. 2000 – 2007- ci illər ərzində dünyada miqrantların ümumi sayı 25 milyon nəfər və ya 14,2% artıb. Hal – hazırda isə miqrantların ümumi sayı 200 milyon nəfərə yaxındır. Bu isə dünya əhalisinin 3% - nə bərabərdir.
         Müasir dövrdə miqrantların sayı inkişaf etmiş ölkələrdə artmış, inkişaf etməkdə olan ölkələrdə isə azalmışdır. Avropa, Şimali Amerika, Avstraliya, Yeni Zelandiya və Yaponiyada miqrasiya axını 12 milyon nəfər və ya 11% artıb. Son 7 ildə Şimali Amerikada miqrantların sayı 11,3 milyon nəfər və ya 27,2% artdığı halda, Avropada bu artım 6,1 nəfər və ya 10,8% təşkil edir. Inkişaf etməkdə olan ölkələrdə isə miqrasiya prosesi nəticəsində əhalinin sayı 1,2 miıyon nəfər azalıb. Latın Amerikasında isə bu rəqəm 1,8 milyon nəfər və ya 30,5% - dir. 
         Qeyd etdiyimiz kimi, BMT – nin 2007 – ci il məlumatlarına görə Avropada 62,2 milyon, Şimali Amerikada  52,1 milyon nəfər, Asiyada 49,1 milyon nəfər miqrant yaşayır. Əsas miqrasiya regionlarından gəlmələr, inkişaf etmiş ölkələrin ümumi əhalisinin təqribən 5 – 20% təşkil edir. Onların 10 – 25%  isə iqtisadi aktiv hissəsi təşkil edir. Miqrasiya İnformasiya Mərkəzinin (MİM) verdiyi məlumatlara görə hal – hazırda Afrikadan Avropaya 7 – 8 milyon nəfər qeyri – leqal olaraq miqrasiya edib. Qeyri – leqal miqrantların sayının çoxluğu Avropa ölkələri üçün problemlərə çevrilir. Ekspertlərin hesablamalarına görə 2000 – ci ilin əvvəlinə Avropada 3 milyondan çox qeyri – leqal miqrant olub. Bunların çox hissəsi Şimali Afrika və Asiyanın payına düşür. Bu rəqəmlərin gələcəkdə daha da artması gözlənilir.
         Ümumiyyətlə, hər il Aralıq dənizini 100 – 120 min qeyri – leqal miqrant keçir, onlardan 35 min nəfəri Afrikanın payına düşür. Lakin qeyri – leqal miqrantların sayı həmişə tam dəqiq olaraq hesablanmır.
         Siyasi Miqrasiya İnstitutunun (SMİ) məlumatlarına görə müasir dövrdə miqrasiya qəbuluna görə birinci yeri ABŞ, ikinci yeri isə Rusiya tutur.  
        Rusiya  - hər il bu ölkəyə 20 milyon nəfər miqrant gelir. Qeyd edək ki, onlardan 10 min isə leqal və qeyri – leqal gedən azərbaycanlılardır. Lakin Rusiyada mövcud immiqrantların hal – hazirda 16 milyonu leqal, 10 milyonu isə 
Qeyri – leqaldır. Ölkədəki bütün miqrantların illik gəliri 20 milyard ABŞ dolları təşkil edir. Rusiyada çalışan işçi qüvvəsinin 2,90 dəfə miqrantlar ümumi halda, onların ölkənin ÜDM – dəki payı 4% - dən artıq deyil. Rusiya Mərkəzi Bankının  məlumatlarına görə ötən il miqrantlar ölkədən 10 milyard ABŞ dolları həcmində nağd, 3 milyard ABŞ dolları həcmində isə nağdsız pul köçürmələri formasında maliyyə vəsaiti çıxarıblar.
         Əsasən miqrantlar Rusiyaya MDB ölkələrindən gəlir. 2007 – ci ildə Qazaxıstandan 38,6 min nəfər, Özbəkistandan 37,1 min nəfər , Ukraniyadan 32min nəfər, Azərbaycandan 10 min nəfər, Gürcüstandan 7,2 min nəfər miqrasiya edib.

                          4. Əsas miqrasiya mərkəzləri
Hazırda dünyada bu cür 8 mərkəz formalaşaraq fəaliyyət göstərməkdədir. XVIII-XIX əsrlərdən formalaşmağa başlamış ənənəvi mərkəzlərə aşağıdakılar aiddir.

Qərbi Avropa ölkələri. Burada miqrantların və onların ailə üzvlərinin sayı 13 milyon nəfəri keçmişdir. 2000-ci ilin yekunlarına görə, immiqrantların Almaniyanın əmək resurslarında xüsusi çəkisi 8,8%-ə bərabər olmuşdur. Fransada bu göstərici 6,0%-ə, Avstriyada 10,5%-ə, İsveçrədə 18,3%-ə, Lüksemburqda isə 57,3% təşkil etmişdir.
Xarici işçilər əsasən əl əməyinin yüksək olduğu sahələrdə (tikinti, xidmət sahələri) və həmçinin, yerli əhalinin işləməyi özlərinə sığışdırmadıqları və ya təhlükəli hesab etdikləri sahələrdə çalışırlar. Məsələn, Fransada tikinti sahəsində çalışanların 1/4-ni, avtomobilqayırmada işləyənlərin isə 1/3-ni emiqrantlar təşkil edir. Belçikada dağ sənayesində çalışanların 1/2-i xaricdən gəlir. 
Immiqrantların əsas hissəsini qəbul edən ölkələr Almaniya, Fransa, Böyük Britaniya, İsveçrə, Belçika, İsveç və Niderlanddır. 2000-ci ilin rəqəmlərinə görə, Almaniyada 3,6 milyon nəfər (əsaən türklər, yuqoslavlar və italyanlar), Fransada 1,6 milyon nəfər (əsasən Şimali Afrika ölkələrindən olanlar), Böyük Britaniyada 1,2 milyon nəfər (əsasən Krallığa daxil olan ölkələrdən) immiqrant çalışmaqdadır.
Bu regiona işçi qüvvəsini ixrac edən ölkələr kimi coğrafi baxımdan Avropanın “kandarı”nda yerləşən ölkələri (Türkiyə, İtaliya və s.), Şərqi Avropa ölkələrini, həmçinin Yaxın Şərq və Şimali Afrika ölkələrini göstərmək olar. 
Bu regionda beynəlxalq miqrasiya prosesinin xarakterik xüsusiyyəti “vahid əmək bazarı”nın mövcud olması ilə əlaqədardır. Avropa Birliyinin inteqrasiya mərhələlərindən biri kimi formalaşan bu bazar səbəindən Qərbi Avropada Avropa Birliyinin üzv ölkələrindən olan miqrantları payı yüksəkdir (təxminən 40%).
Almaniya Federal Məşğulluq İnstitutunun proqnozlarına görə, Avropa Birliyində müşahidə olunna iqtisadi artım yeni iş yerləri yaratsa da, bu, 1960-cı illərdə müşahidə olunan immiqrasiya proseslərinə oxşar hadisələrin baş verməsinə gətirib çıxarmayacaqdır. Avropa Birliyi ölkələri üçüncü ölkələrdən işçi qüvvəsinin cəlb etməyə bir o qədər də həvəs göstərməyəcəklər. Gözlənilir ki, əsas üstünlüyü Böyük Britaniya, Almaniya, Fransa və Benilüks ölkələri əldə edəcəklər. Bütün yeni iş yerlərinin 40%-i Böyük Britaniyada və Almaniyada yaradılacaq. Yeni iş yerlərinin 25%-i sənayedə, 50%-i isə topdan və pərakəndə ticarət, nəqliyyat, tikinti sahələrində cəmləşəcəkdir.
Əksər avropalı ekspertlərin fikrincə, Avropa Birliyi ölkələri əhalinin artımının olmadığı bir şəraitdə əməyə qənaət edən texnologiyalara üstünlük verəcək, qadın əməyindən aktiv şəkildə istifadə edəcəklər. Onlara görə, Avropa Birliyi ölkələrində işsizliyin 7-10% təşkil etdiyi halda xaricdən işçi qüvvəsinin cəlb edilməsi “siyasi baxımdan” düzgün olmazdı.
Avropalı ekspertlərin proqnozlarına görə, yüksək ixtisaslı işçilər işçi qüvvəsinin ən mobil hissəsi olacaqlar. Kommersiya qanunvericiliyinin liberallaşdırılması Avropa Birliyi daxilində kiçik və orta şirkətlərin hərəkətini stimullaşdıracaq. Belə bir şəraitdə yüksək ixtisaslı işçilərə tələb həddən artıq yüksək olacaq.
Yaxın zamanlarda miqrantların mövcud strukturunda köklü dəyişikliklər gözlənilmir. Lakin, aşağı ixtisaslı işçi qüvvəsinin kütləvi, pis təşkil edilmiş immiqrasiyası öz yerini məqsədli təyinata görə kollektiv müqavilələrə verəcəkdir.
ABŞ. Müasir dünyanın iqtisadi cəhətdən ən inkişaf etmiş ölkəsi sayılan ABŞ həm yüksək, həm də aşağı ixtisaslı işçi qüvvəsinin miqrasiyasının əsas istiqamətidir. Hər il bu ölkəyə ümumilikdə digər ölkələrə gələn immiqrantlardan daha çox işçi qüvvəsi axın edir. Müxtəlif ölkələrdən işləmək üçün ABŞ-a gedən miqrantlar 2002-ci ilin yekunlarına görə, ölkənin işçi qüvvəsinin 12,4%-ni təşkil edir. Orta hesablamalara görə, ABŞ-a leqal şəkildə ildə 740 min nəfər immiqrasiya edir və 160 min nəfər emiqrasiya edir. Təmiz immiqrasiya (miqrasiya saldosu) 580 min nəfər təşkil edir.
ABŞ-a müharibədən sonrakı immiqrasiya üç mərhələdən ibarət olub. Birinci mərhələ kimi güclü Avropa emiqrasiyasını göstərmək olar. Bu zaman Qərbi Avropadan ABŞ-a 6,6 milyon nəfərdən artıq adam köç edib. İkinci mərhələ isə 1965-ci ildən başlayıb. Belə ki, xüsusi qanunun qəbul edilməsi üçün Asiya və latın Amerikası ölkələrindən olanlara əlverişli şərait yaradılıb. Üçüncü mərhələnin başlanğıcı kimi 1993-cü il göstərilir. 
Aşağı ixtisaslı işçi qüvvəsinin əsas hissəsi ABŞ-ın yaxınlığında yerləşən Latın Amerikası ölkələrindən, xüsusilə Meksikadan, Karib hövzəsi ölkələrindən gəlir. Yüksək ixtisaslı işçilər ABŞ-a demək olar ki, bütün dünya ölkələrindən, o cümlədən Latın Amerikası ölkələrindən, Qərbi Avropadan, Rusiyadan, Hindistandan immiqrasiya edir.
Hələ 1950-ci illərdə həyata keçirilməyə başlanmış yüksək ixtisaslı işçilərin cəlb edilməsi siyasəti hazırda davam etdirlir. Belə ki, ABŞ Konqresinin qərarına görə immiqrasiya zamanı yüksək ixtisaslı işçilərə, mühəndislərə, menecerlərə, tibb işçilərinə, fundamental sahələrdə çalışan elm adamlarına üstünlük verəcəkdir.
Son zamanlara qədər ABŞ yüksək ixtisaslı işçiləri əsasən Hindistan və Misir ixrac etmişdir. 1980-ci illərdə Hindistandan ABŞ-a işləmək üçün 20 min nəfərdən çox yüksək ixtisaslı işçi emiqrasiya etmişdir. Ərəb dünyasından ABŞ-a gələn yüksək ixtisaslı işçilərin 2/3-i Misirin payına düşür. Qərbi yüksək ixtisaslı işçilərlə təmin edən ölkələr sırasında həmçinin Pakistanı da göstərmək olar.
Avstraliya. Ölkədə təxminən 200 min nəfər xarici işçi qüvvəsindən istifadə edilir. Şərqi və Cənub-Şərqi Asiyadan, həmçinin Şərqi və Mərkəzi Avropadan olan miqrantlar üstünlük təşkil edir.
Avstraliya da ABŞ kimi immiqrantların assimilyasiyasına yönəlib. 1950-60-cı illərdə həyata keçirilən immiqrasiya siyasəti Şərqi və Mərkəzi Avropadan, xüsusilə də İtaliya, Yunanıstan və Yuqoslaviyadan immiqrantların cəlb edilməsinə yönəlmişdi. 1970-ci illərdən başlayaraq immiqrasiya siyasəti Asiya ölkələrinə istiqamətləndi. 1970-ci illərin ortalarında Şərqi və Cənub-Şərqi Asiya ölkələrindən gələnlərin sayı 1960-cı illərə nisbətən 30% çoxaldığı halda, Şərqi və Mərkəzi Avropadan olanların sayı bu dövrdə 25% azalıb. 
1982-ci ildən başlayaraq Avstraliya ölkədə biznesin inkişafına yönəlmiş yeni immiqrasiya siyasəti yeridir. Bu siyasətə görə ilk növbədə ölkə iqtisadiyyatına investisiya yatırmış immiqrantlar qəbul edilir. 1990-cı illərin əvvəllərində bu siyasətin nəticəsində Avstraliya iqtisadiyyatına 1,2 milyard dollar sərmayə cəlb edilib, 9 min investor və onların 28 min nəfər ailə üzvləri ölkədə yaşamaq üçün viza alıblar.
Müasir mərhələdə miqrasiyanın bir xüsusiyyəti kimi də immiqrantları cəlb edən yeni mərkəzlərin yaranmasıdır. XX əsrin 60-cı illərinin sonu 70-ci illərinin əvvəlindən etibarən işçi qüvvəsini cəlb edən yeni mərkəzlər meydana gəlməyə başladı. Bu regionlarda yüksək iqtisadi artım templəri, emaledici sənayenin inkişafı, iri həcmli xarici kapital cəlbi müşahidə edilir ki, bunlar da əlavə əmək resurslarına ehtiyac yaradır. Bu mərkəzlərə aşağıdakılar aiddir.
Asiya – Sakit okean regionu ölkələri. Regionda qitədaxili miqrasiya axınları ötən yüz il ərzində durmadan müşahidə edilməsinə baxmayaraq, burada situasiya 1980-ci illərindən ortalarından radikal olaraq dəyişməyə başlamışdır. Ərəb ölkələrinə tərəf hərəkət 1970-ci illərin əvvəllərindən müşahidə edilmişdir. Lakin, 1980-ci illərin sonlarından başlayaraq miqrasiya axını Asiyadaxili istiqamətə, xüsusilə də yüksək iqtisadi artım nümayiş etdirən ölkələrə - Yaponiyaya, Cənubi Koreyaya, Tayvana, Honqkonqa, Sinqapura, Malayziyaya, Bruneyə doğru yönlənmişdir. Bu ölkələrin əksəriyyətində iqtisadi inkişafla yanaşı işçi qüvvəsi kəsirinə gətirib çıxarmış doğumun azalması prosesi də baş vermişdir. 
Hazırda regionda işçi qüvvəsinin əsas idxalatçıları Bruney, Yaponiya, Honq-Konq, Malayziya, Pakistan, Sinqapur, Cənubi Koreya və Tayvandır. İşçi qüvvəsinin əsas ixracatçıları kimi Çin, Vyetnam, Laos və digər ölkələr çıxış edirlər. Digər tərəfdən, əsasən Cənub-Şərqi Asiyada yerləşən yeni sənaye ölkələrinin güclü inkişafı nəticəsində  regiona immiqrant axını xeyli güclənmişdir.
Yaxın Şəqrin neft hasil edən ölkələri. Bu iş qüvvəsi bazarı 1970-ci illərdə formalaşıb. 1990-cı illərin əvvəlində bu regiona 4,5 milyon nəfərdən artıq xarici işçi cəlb olunduğu halda, yerli işçilərin sayı 2 milyon nəfərə bərabər idi. 
Bir sıra ölkələrdə xarici işçi qüvvəsinin ümumi məşğul əhalidə malik olduğu pay xeyli yüksəkdir. Məsələn, Birləºmiº Ərəb Əmirliklərində bu göstərici 97%, Qətərdə 95,6%, Küveytdə 86,5% təşkil edir. Səudiyyə Ərəbistanı və Bəhreyndə də immiqrantların xüsusi çəkisi böyükdür – hər iki ölkədə bu göstərici 40%-ə bərabərdir. 
Yaxın Şərqdə işçi qüvvəsinin əsas ixracatçısı Misirdir. Yaxın Şərqdə həmçinin yaxınlıqda yerləşən ərəb ölkələrindən (Suriya, Livan, İordaniya, İraq, Fələstin və s.), Şərqi və Cənub-Şərqi Asiya ölkələrindən (Hindistan, Pakistan, Filippin, Banqladeş və s.) olan miqrantlar da çalışırlar. Son zamanlar Asiyadan, xüsusilə də Cənub-Şərqi Asiyadan olan işçi-miqrantlara yönəlmə güclənmişdir. Bu, həmin regiondan olan miqrantların axınına asan nəzarət edilməsi ilə bağlıdır.
Latın Amerikası ölkələri. Burada miqrantların ümumi sayı 3 milyon nəfərə bərabərdir. Bu regionda mövsümi kənd təsərrüfatı işləri ilə bağlı miqrasiya daha geniş yayılıb. Artıq Latın Amerikasının bəzi ölkələri keçmiş SSRİ və Şərqi Avropa ölkələrindən olan immiqrantlata öz maraqlarının olduqlarını bildirirlər. Argentina, Boliviya, Braziliya, Venesuela, Çili və Paraqvay Şərqi Avropalıların cəlb edilməsi üçün xüsusi proqramlar həyata keçirirlər. Kəskin mütəxəssis çatışmazlığı hiss edilən ixtisaslar neftçilər, mühəndis-kimyaçılar, fermerlərdir.
Afrika ölkələri. Bu region üçün daxili miqrasiya xarakterikdir. 1990-cı illərin əvvəllərində bu regionda miqrantların sayı 2 milyon nəfərə bərabər idi. İşçi qüvvəsini idxal edən əsas ölkələr Şimali Afrika ölkələri və Cənubi Afrika Respublikasıdır. Miqrantlar böyük əmək tələb edən almaz hasilatı, qızıl hasilatı, uran hasilatı kimi sahələrdə çalışırlar.
         5. Əmək resurslarını idxal edən ölkələrin miqrasiya siyasəti    
Əmək resurslarına böyük ehtiyacı olduğundan daima onu idxal edən ölkələr,özlərinin miqrasiya siyasətini iş qüvvəsinin kəmiyyəti və keyfiyyət tərkibinə uyğun formalaşdırılar.İş qüvvəsinin kəmiyyətini tənzimləmə vasitəsi kimi,immiqrasiya kvotasından istifadə olunur ki,bu göstərici hər il hesablanır idxalçı-ölkə tərəfindən təsdiq olunur.Kvota müəyənləşdirilərkən ,ölkənin xarici iş qüvvəsinə olan təlabatı,onun yaş qrupu,ixtisası,təhsilinə aid tərkibi,milli iş qüvvəsi bazarının xüsusiyyətləri, mənzil məsələləri və idxalçı ölkədə siyasi-iqtisadi vəziyyət nəzərəalınır.İmmiqrasiya kvaotası müxtəlif immiqrasiya qrupları arasında müəyyən nisbətlərə bölünə bilinər.Məs.1995-ci ildə ABŞ-da immiqrasiya kvotası aşağıdakı kimi bölüşdürülmüşdür: 71%-ABŞ vətəndaşlarının qohumları,20%-mütxəsislər, 9%-sair qrup immiqrantlar.1996-cı ildə ABŞ-da qəbul edilmiş yeni immiqrasiya qanunu immiqrasiya kvotasını həcmini əsaslı genişləndirsədə,onların keyfiyyət tərkibinə tələbləri çox kəsginləşdirmişdir.İmmiqrant zəhmətkeşlərin keyfiyyət tərkibi müxtəlif metodlarla tənzimlənir.Bu zaman məqsədə müvafiq olan immiqrant qruplarına viza almaqda imtiyaz verilir və birinci növbədə onlar qəbul edilir.Təhsil və ixtisas səviyəsinə görə tələblər işçinin  həmin ixtsaslara nə səviyyədə malik olmasını yoxlamağı da nəzərdə tutur.İmmiqrantların yaş senzi onların seçilməsində böyük rol oynayır.Əsasən gənc mütəxəsislərin  viza almağa şansı daha yüksəkdir.İmmiqrantın milliyyəti keyfiyyət əlaməti hesab olunur.Bu göstərici vasitəsi ilə məs.ABŞ-da ,ölkədə milli tərkibdə tarazlıq yaratmağa nail olunur. Bundan başqa işçinin keyfiyyətinə dair aşağıdakı tələbləri göstərmək olar:                                                                                                                                  -     ölkəyə daxil olan immiqrant sağlamlığı yaxşı vəziyyətdə olmalıdır (ABŞ və skandinaviya ölkələrinə xarakterikdir);                                                                       -  bir sıra ixtisas və peşələrə əlavə peşə tələbləri(məs.ABŞ –da xaricdən gələn proqramist ölkədəki kompyütür sistemləri və proqramlarını bilməlidir);                                                                                                   - şəxsi və pisxoloji cəhətdən məhdudiyyətlər(CAR-vətəndaşlıq almaq istəyən şəxs mülayim xarakterə malik olmalı,ABŞ-da isə hər hansı totalitar partiyanın üzvünə viza verilmir).                                                                                                                       İmmiqrasiyaya  viza verilməsində biznes adamlrına üstünlük verilir ki,onlar gəldikləri ölkədə  biznes quracaqlar.İmmiqrasiya siyasətinin başlıca məqsədlərindən biri xaricdən gələn nəzarətsiz iş qüvvəsi axınından milli iş qüvvəsi bazarını müdafiə etməkdir.Bu məqsədlə idxalçı ölkə müvafiq tədbirləri həyata keçirir ki,bura iş qüvəsinin idxalının ixtisar edilməsi və dayandırılması,hətta ölkədəki xarici iş qüvvəsinin sayının azaldılması ilə əlaqədar  fəaliyyət daxildir.Məs.ABŞ-da ölkəyə qeyrileqal daxil olan immiqrantlara qarşı tələblər daha da kəsginləşdirilsədə.son dövrlər onların bir hissəsinin leqallaşdırılmasına icazə verildi ki,bu bu sahədə çox böyük addım idi.

